
ТАҚРИЗ
ба автореферати диссертатсияи Убайдуллоева Мавзунахон Азамовна дар 
мавзуи «Ибораҳои фразеологии тавсифӣ дар забони адабии муосири тоҷикй 
(дар асоси насри бадей)» барои дарёфти дараҷаи илмии доктори фалсафа 
(РЬИ) доктор аз рӯйи ихтисоси 60020500 - Филология (60020502 - Забони 
тоҷикй). - Душанбе, 2023. - 30 с.

Таҳқиқи ибораҳои фразеологии забони тоҷикӣ аз солҳои панҷоҳуми асри 

гузашта оғоз гардида бошад ҳам, ҳанӯз пурра омӯхта нашудаанд. Мавзуи 

диссертатсияи Убайдуллоева Мавзунахон Азамовна аз ҷумлаи масъалаҳои 

муҳими ибораҳои фразеологии забони тоҷикӣ ба ҳисоб меравад, зеро ибораҳои 

фразеологии тавсифӣ «...дар забони адабии муосири тоҷикӣ то ҳол ба шакли 

таҳқиқи алоҳидаи илмӣ мавриди пажуҳиш қарор нагирифтаанд» (с. 9).

Аз матни автореферат бар меояд, ки диссертатсияи Убайдуллоева М.А. аз 

муқаддима, се боб, хулоса ва феҳристи адабиёти истифодашуда иборат аст. Дар 

муқаддима оид ба мубрамии мавзуи таҳқиқ, дараҷаи таҳқиқи мавзуъ, робитаи 

таҳқиқ бо барномаҳо (лоиҳаҳо), мақсади таҳқиқ, вазифаҳои таҳқиқ, объекти 

таҳқиқ, предмети таҳқиқ, асосҳои назариявӣ ва методологияи таҳқиқ, 

сарчашмаҳои таҳқиқ, навгонии илмӣ ва нуктаҳои асосии ба ҳимоя 

пешниҳодшаванда, аҳамияти назариявӣ ва амалии таҳқиқ, мутобиқати мавзуи 

диссертатсия бо шиносномаи ихтисоси илмӣ, саҳми шахсии довталаби дараҷаи 

илмӣ дар таҳқиқ, мавзуъҳои илмӣ дараҷаи омӯзиш, тасвиби амалии натиҷаҳои 

таҳқиқ, нашри таълифоти илмӣ дар мавзуи диссертатсия, сохтор ва ҳаҷми 

диссертатсия сухан рафтааст.

Боби якуми диссертатсия «Ибораҳои фразеологии тавсифӣ ҳамчун як навъи 

воҳидҳои фразеологӣ» унвон дошта, аз ду фасл иборат аст. Фасли якум «Тавсиф 

ва нақши он дар созмони ибораҳои фразеологии тавсифӣ» номгузорӣ шуда, 

муаллиф дар фасли мазкур заминаҳои ташаккули ибораҳои фразеологии 

тавсифиро мавриди баррасӣ қарор додааст. Барои собит намудани фикру 

андешаҳои худ муҳаққиқ мисолҳои ҷолиб ва далелу арқоми асоснокро мисол 

меорад, ки ин тарзи таҳлил арзиши муҳокимаҳои унвонҷӯйро меафзояд.

Боби дуюм ба таҳқиқи хусусиятҳои сохтории ибораҳои фразеологии тавсифӣ 

бахшида шуда, он ду фаслро дар бар мегирад. Дар фасли аввали ин боб қолаби 

ибораҳои фразеологии тавсифӣ ба риштаи таҳқиқ кашида шудааст. Муҳаққиқ дар 

фасли дуюми боби мазкур ифодаи ҷузъҳои дохилии ибораҳои фразеологии 

тавсифиро таҳлилу баррасӣ намуда, иброз медорад, ки «ибораҳои фразеологии 

тавсифӣ аз рӯйи ифодаи ҷузъи асосӣ ва ҳамзамон аз рӯйи ифодаи маънои умумӣ 
ба ҳиссаҳои гуногуни нутқ мансубанд» (с. 17).

Боби сеюми диссертатсия «Хусусиятҳои маъноии ибораҳои фразеологии 

тавсифӣ» ном дошта, таҳлил ва баррасии хусусиятҳои маъноии ибораҳои 

фразеологии тавсифиро фаро мегирад. Муаллифи диссертатсия бар он назар аст, 

ки «гурӯҳҳои маъноии ибораҳои фразеологии тавсифиро идиома ва фраземаҳо 

ташкил медиҳанд» (с. 21).

Дар қисмати хулоса унвонҷӯй бардоштҳои худро дар чордаҳ банд ҷамъбаст 

намудааст, ки муҳтавои бобу фаслҳои диссертатсияро ба пуррагӣ инъикос 

намудаанд.

Тартиби ишораи адабиёт мутобиқ ба талаботи муқаррарнамудаи КОА назди 

Президенти Ҷумҳурии Тоҷикистон буда, аннотатсияи диссертатсия бо се забон: 

тоҷикӣ, русӣ ва англисӣ дар охири матни автореферат оварда шуда, муҳтавои 

асосии пажуҳиши докторант (РЫО)-ро пурра ифода менамояд.

Дар автореферати диссертатсияи мазкур дар баробари муҳассанот баъзе аз 

норасоиҳо ба мушоҳида расиданд, ки зикри онҳо дар таҳрири ояндаи корҳои 

илмии унвонҷӯй судманд хоҳад буд:

1. Дар баъзе мавридҳо (с. 16, 17) мисолҳои овардашуда нокифоя ба назар 

мерасанд.

2. Хуб мешуд, маводи диссертатсия дар заминаи осори бадеии як давраи 

муайян интихоб мешуд.

Эродҳои зикргардида ҷузъӣ буда, арзиши илмии таҳқиқоти мазкурро коҳиш 

намедиҳанд. Натиҷаҳои илмии диссертатсияи мавриди тақриз арзишманду 

назаррасанд ва докторант (РЫЭ) ба ҳадафҳои гузоштааш расидааст.

Метавон гуфт, ки диссертатсияи Убайдуллоева Мавзунахон Азамовна дар 

мавзуи «Ибораҳои фразеологии тавсифӣ дар забони адабии муосири тоҷикӣ (дар 

асоси насри бадеӣ)» ба талаботи Комиссияи олии аттестатсионии назди 

Президенти Ҷумҳурии Тоҷикистон ҷавобгӯй буда, муаллифи диссертатсия ба 

дарёфти дараҷаи илмии доктори фалсафа (РЫЭ) доктор аз рӯйи ихтисоси 

6П020500 - Филология (6П020502 - Забони тоҷикӣ) сазовор аст.

Муқарриз:
доктори фалсафа (РЫЭ) аз рӯйи 
ихтисоси филология, муаллими калони 
кафедраи назария ва амалияи

забоншиносии ДДОТ ба номи С. Айнӣ

Нишонӣ: 734003, Ҷумҳурии Тоҷикистон, 
ш. Душанбе, х. Рӯдакӣ 121.
Е-таП: и8п£оу90@таИ.ги
Тел: +992000029983

Юсупов Шоҳин
Раҳимбердиевич

Имзои Ш. Юсуповро тасдиқ мекунам, 
Сардори Раёсати кадрҳо ва корҳои махс^р^ ра« 
ДДОТ ба номи С. Айнӣ Мустафозода А.

о С)

